
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикалöн государство киын кутан эмбур база вылын лöсьöдöм автономнöй учреждениелы учредитысьлысь задание олöмö пöртöмсö сьöмöн могмöдан пöрадок йылысь

Россия Федерацияса бюджет кодекслöн 78.1 статья серти да "Автономнöй учреждениеяс йылысь" Федеральнöй оланпас олöмö пöртöм могысь Коми Республикаса Правительство шуис:

1.Вынсьöдны Коми Республикалöн государство киын кутан эмбур база вылын лöсьöдöм автономнöй учреждениелы учредитысьлысь задание олöмö пöртöмсö сьöмöн могмöдан пöрадок содтöдын индöм серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

3. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                                В.Торлопов

Сыктывкар

2008 вося июль 8 лун

169 №

ВЫНСЬÖДÖМА

Коми Республикаса Правительстволöн

2008 во июль 8 лунся 169 №-а шуöмöн

(содтöд)

Коми Республикалöн государство киын кутан эмбур база вылын лöсьöдöм автономнöй учреждениелы учредитысьлысь задание олöмö пöртöмсö сьöмöн могмöдан

ПÖРАДОК

1. Задание олöмö пöртöмсö сьöмöн могмöдöмыс, мый урчитöма Коми Республикаса олöмö пöртысь власьт органöн, Коми Республикаса государственнöй органöн, кутшöмöс лöсьöдісны Коми Республикаса Юралысь да Коми Республикаса Правительство, коді вöчö уджсö да збыльмöдö полномочиеяссö учредитысьлысь (водзö – учредитысь), автономнöй учреждение серти, кутшöмöс артмöдöма Коми Республикалöн киын кутан государственнöй эмбур база вылын (водзö – автономнöй учреждение), сылöн уставöн артыштöм медшöр удж (водзö – задание) олöмö пöртсьö бюджет ассигнованиеяс тшöт весьтö автономнöй учреждениелы сетöмöн:
а) субсидияяс Россия Федерацияса законодательствоöн артыштöм наука, велöдчöм, йöзлысь дзоньвидзалун видзан, культура, социальнöй отсöг сетан, йöзöс уджöн могмöдан, спорт да мортöс ёнмöдан юкöнын, а сідзжö мукöд юкöнын Коми Республикаса государственнöй власьт органъяслысь полномочиеяс олöмö пöртöм могысь йöзлы да (либö) юридическöй кывкутысьяслы услугаяс сетöм вылö (водзö – йöзлы да (либö) юридическöй кывкутысьяслы услугаяс сетöм вылö субсидияяс);

б) субсидияяс вöрзьöдны позьтöм да торйöн дона вöрзьöдны позяна эмбур видзöм вылö, мый индöма учредитысьöн автономнöй учреждениелы либö автономнöй учреждениеöн татшöм эмбур ньöбöм вылö учредитысьöн сылы сетöм тшöт весьтö (учредитысьöн сöгласие сетöмöн арендаö сетöм эмбур кындзи), а сідзжö вот мынтöм вылö, мый вот перъян объектöн  индыссьö лöсялана эмбур, сы лыдын му участокъяс (водзö – вöрзьöдны позьтöм да торйöн дона вöрзьöдны позяна эмбур видзöм вылö субсидияяс).
2. Тайö Пöрадоклöн 1 пунктын индöм автономнöй учреждениеяслы субсидияяс (водзö – субсидияяс) сетсьöны учредитысьлöн тшöт весьтö да сы мында, мыйта артыштöма учредитысьлы тайö могъяс вылö лöсялана во вылö Коми Республикаса республиканскöй бюджет йылысь Коми Республикаса оланпас серти.

Учредитысь вöчö:

а) йöзлы да (либö) юридическöй кывкутысьяслы услугаяс сетöм вылö субсидиялы рöштшöт:

удж кузя кырымалöм сёрнитчöмъяс да правовöй актъяс серти, кутшöмъяс регулируйтöны удждонлысь мындасö да лöсялана категория уджалысьяслысь лыдсö, а сідзжö бюджетысь öтдор государственнöй фондъясö страхöвöй взносъяс вуджöдöм да уджысь мынтысьöм кузя мынтöмъяс вылö начислениеяс, уджъяс вöчöм кузя тайö уджалысьяслöн удж вöчан юкöнын, задание серти услугаяс сетöмын;
вузöс, удж да услугаяс вылö рöскод, кытчö пырö рöскод материалысь мынтысьöм, мый колö удж вöчöм вылö, задание серти услугаяс сетöм вылö, тайö пунктлöн "б" подпунктын индöм рöскод кындзи;

б) вöрзьöдны позьтöм да торйöн дона вöрзьöдны позяна эмбур видзöм вылö субсидияяс мында рöштшöт рöскод серти, мый колö индöм эмбур да лöсялана вот мынтöмъяс видзöм вылö.

3. Автономнöй учреждениелы финансöвöй во чöж субсидияяс сетöмыс вöчсьö учредитысь да автономнöй учреждение костын субсидияяс сетан пöрадок да условиеяс йылысь артмöдчöм (сёрнитчöм) подув вылын. Учредитысь вермö стöчмöдны да содтыны артмöдчöмö (сёрнитчöмö) наука, велöдчöм, йöзлысь дзоньвидзалун видзан, культура, социальнöй отсöг сетан, йöзöс уджöн могмöдан, спорт да мортöс ёнмöдан юкöнын, а сідзжö мукöд юкöнын аслыспöлöслунъяс артыштöмöн.
Финансöвöй во чöж субсидияяс вуджöдан кадколастыс да субсидия мындаыс индыссьöны тайö артмöдчöмöн (сёрнитчöмöн).

Артмöдчöм (сёрнитчöм) лоö задание дорö содтöдöн.

4. Автономнöй учреждениеяслы субсидияяс вуджöдсьöны автономнöй учреждениелöн учредитысьöн кредитнöй организацияясын восьтöм автономнöй учреждениелöн тшöт весьтö.

5. Автономнöй учреждение кывкутö субсидия сьöмöн вöдитчöмысь, артмöдчöмöн (сёрнитчöмöн) артыштöм условиеяс серти задание олöмö пöртöмысь.

6. Субсидияяслöн сьöмöн торъя могöн вöдитчöм бöрся, субсидияяс сетан условиеяс серти задание олöмö пöртöм бöрся контроль нуöдö учредитысь.
Комиöдіс Афанасьева

4 173 пас

